Faoiseamh a Gheobhadsa.
D’fhág Máirtin Ó Direáin a oileán dúchais chun obair a fháil i nGaillimh agus ina dhiaidh sin i mBaile Átha Cliath. Níor thaitin saol na cathrach leis. Bhí brón agus uaigneas air. Bhí cumha air I ndiaidh a bhaile ahus a mhuintire mar b’ansin a bhraith sé muintearas agus cairdeas.

Sa dán seo ní dhéanann an file tagairt d’Árainn , do chathair nó d áit ar bith in Éirinn, ach do na daoine atá ag an mbaile. Is dán é a mhíníonn cé chomh tábhachtach is atá ‘mo dhaoine’ nó an dúchas i saol an uile dhuine.

Tá cur síos simplí ar chroí agus ar aigne an fhile sa dán seo.Tá sé soiléir nach bhfuil sé sona sa chathair mhór ina bhfuil cónaí air.Tá brón , imní agus uaigneas air. Ach tá sé cinnte go gcuirfeadh cuairt ar a áit dhúchais gliondar ar a chroí.

Is léir go gcuireann saol na cathrach isteach air. Luann sé an chaint a ghortaíonn é sa chathair. Ní caint chineálta í. Creideann sé go mbeidh an saol an –difriúil nuair a rachaidh sé abhaile. Cabhróidh an briseadh sa bhaile leis glacadh le saol na cathrach nuair a théann sé ar ais go dtí an chathair. Ar a oileán dúchais féin lena mhuintir féin gheobhaidh sé suaimhneas ar feadh tamaillín.
Beidh sé ag siúl ar an trá maidin agus tráthnóna gach lá

Beidh deireadh leis an mbrón ina chroí, leis an imní ina aigne,lena uaigneas .

Beidh cairde aige , saor ó chaint ghéar, ó chúlchaint, o mhasla agus ó bhrú an tsaoil.

Tá tábhacht aga baint le hathrá sa dán gear seo. Tuigimid cé chomh buartha is atá an file sa riocht ina bhfuil sé ; cathair choimhthíoch agus gach a bhaineann léi ag brú isteach air agus á char. Is feidir leis an bhuairt seo a sheasamh le cabhair ó mhacalla an athrá a choimeádann síocháin a bhaile os comhair a aigne.

